
CONVENIO DE COLABORACION ENTRE A CONSELLERIA DE EMPREGO, COMERCIO E
EMIGRACION DA XUNTA DE GALICIA E O CONCELLO DE MOS PARA A REALIZACION DE
DIVERSAS ACTUACIONS DE FOMENTO DO COMERCIO RETALLISTA

MEMORIA

Ao abeiro do establecido no artigo 4.f) da Resolucién do 8 de abril de 1991 pola que se fai publico o
Acordo de Consello da Xunta de Galicia, do 27 de marzo de 1991, sobre Convenios de Cooperacion
con outros entes publicos e de Colaboracion con particulares (DOG de 30 de abril de 1991),
expofiense os antecedentes, razéns de oportunidade e obxectivos perseguidos coa formalizacién
dun convenio de colaboracién entre a Conselleria de Emprego, Comercio e Emigracion e o Concello
de Mos para a realizacion de diversas actuacidns de fomento do comercio retallista.

A Conselleria de Emprego, Comercio e Emigracién, en adiante, a conselleria, é o érgano encargado de
exercer as competencias que en materia de comercio interior atrible & nosa comunidade auténoma o
artigo 30.1.4 do Estatuto de autonomia de Galicia en relacidn co disposto no Decreto 42/2024, do 14
de abril, polo que se establece a estrutura orgdnica da Xunta de Galicia e no Decreto 49/2024, de 22
de abril, polo que se fixa a estrutura organica das consellerias da Xunta de Galicia.

Decreto 147/2024, do 20 de maio, polo que se establece a estrutura organica da Conselleria de
Emprego, Comercio e Emigracion establece que lle corresponde a Direccion Xeral de Comercio e
Consumo a planificaciéon, a coordinacidn e o control das competencias da conselleria en materia de
comercio interior. Concretamente, o programa 751A, que xestiona a Direccion Xeral de Comercio e
Consumo, contempla entre os seus obxectivos, a renovacién e promocion do sector comercial
retallista.

Galicia presenta unha riqueza que merece ser preservada, tamén dende o punto de vista comercial,
garantindo unha dotacién comercial suficiente, potenciando a competitividade, a dinamizacién e a
estrutura dos establecementos comerciais e procurando o equilibrio da oferta comercial do territorio,
a garantia do abastecemento da poboacion e a mellora da comercializacién dos produtos autdctonos.

A situacion do pequeno comercio polo mildo, que é un dos principais motores da nosa economia,
incide de forma importante no desenvolvemento econémico e social global, asi como na mellora do
estado de benestar e das condicidns de vida de toda a cidadania. Ademais, o comercio tradicional esta
sometido a un profundo proceso de cambio que esixe realizar un esforzo de renovacién e adaptacion
continuo.

Por isto, é importante que todas as administracions publicas contribdan con todos os recursos
necesarios @ mellora e ao desenvolvemento do sector comercial para acadar a sua plena
competitividade no mercado. Deste xeito, o comercio retallista podera afrontar os retos e superar os
obstdaculos que se lle presentan habitualmente e que dificultan a suda continuidade, mantendo a sua
posicion como motor das economias locais e rexionais e o seu papel xerador de riqueza, cohesion
social, emprego e calidade no sector terciario.

Con tal finalidade, a conselleria apoia e incentiva os proxectos que xeren e fomenten a eficiencia, a
competitividade e a modernidade do comercio galego e, neste caso, por medio da iniciativa
promovida polo Concello de Mos a través do Proxecto Queda en Mos.

O obxectivo do Programa Queda en Mos é darlle visibilidade ao comercio mosense e potenciar o
crecemento comercial local, sendo as persoas consumidoras parte activa e fundamental para a
reactivacion econdmica do seu comercio de proximidade.

Este proxecto persegue, ademais, defender os intereses comuns dos establecementos comerciais
locais e facilitar a autoxestion diaria das persoas comerciantes, pondo a sua disposicién, a formacion
e informacién necesarias para consolidar o comercio mosense como un comercio de confianza,
proximidade e calidade.

Por outra banda o crecemento poboacional que se esta a producir no concello e a dispersién
comercial existente conlevan a necesidade de incrementar os servizos comerciais existentes e
promover a accion de dinamizacidn e revitalizacion comercial que contribldan a construir un sector
forte, moderno, competitivo e dinamico que satisfaga as necesidades e as demandas das persoas
consumidoras. E por isto que o concello ten a firme vontade de fomentar a reactivacién econémica e
social no ambito local promovendo e dinamizando o pequeno comercio de proximidade a través do
Programa Queda en Mos.

O programa Queda en Mos considerase de grande interese xa que contribuird a fomentar a
competitividade e a modernidade do comercio mosense. En definitiva permitirda que os/as
comerciantes poidan dar resposta as esixentes demandas das persoas consumidoras fomentando
asi o consumo no comercio de proximidade con preferencia a outras formas de compra como
poden ser as grandes areas comerciais ou a compra en lifa.

Outro beneficio deste programa é a concienciacién as novas xeracidns sobre o consumo no
comercio local asi como a captacion da clientela xove por parte do sector comercial retallista.

Neste contexto, xurde a necesidade de colaborar co Concello de Mos para o desenvolvemento do
programa Queda en Mos co fin de potenciar o crecemento e o fortalecemento da actividade comercial
do concello e conseguir que o comercio tradicional volva situarse na posicién histérica que
tradicionalmente veu desempefiando no desenvolvemento econémico e social das vilas e cidades
galegas.

En consecuencia, existen razéns de interese publico, social e econédmico que xustifican conforme
aos artigos 19.4.c) e 26.2.a) da Lei 9/2007, do 13 de xuio, de subvencions de Galicia a colaboracidn
da Xunta de Galicia, a través da Conselleria de Emprego, Comercio e Emigracién, no financiamento
deste convenio para a concesién dunha subvencién directa de caracter singular ao Concello de
Mos.

O presente convenio axustase ao disposto nos artigos 47.1 e 50.1 da Ley 40/2015, de 1 de outubro,
de réxime xuridico do sector publico, relativos aos tipos de convenios e tramites necesarios para a
sua formalizacidn, asi como ao disposto no artigo 6 Ley 9/2017, de 8 de novembro, de Contratos
del Sector Publico, relativo a natureza non contractual, xa que as partes intervifientes non tefien
vocacion de mercado, a sua finalidade é garantir a poestacién dun servizo publico e a sla sua
colaboracién persegue unicamente o interese xeral.

Por todo o anteriormente exposto, proponse a celebracidn dun convenio de colaboracion entre a
Conselleria de Emprego, Comercio e Emigracién e o Concello de Mos para o desenvolvemento
Programa Queda en Mos, coa finalidade de fomentar o comercio retallista e consolidarse como
marca de confianza, proximidade e calidade.

A Conselleria de Emprego, Comercio e Emigracion comprométese a financiar o 100 % do
investimento e achegara a cantidade de vintesete mil euros (27.000,00 €), IVE engadido, con
cargo a aplicacion orzamentaria 44.06.751A.761.3, proxecto de investimento 2015/00275,
modalidade de financiamento 1010, dos orzamentos xerais da Comunidade Auténoma de Galicia
para o ano 2024.

O convenio entrara en vigor na data da sua sinatura e estendera a sua vixencia ata o 31 de
decembro de 2024, sen que se prevea a posibilidade de prérroga do mesmo. Non obstante quedan
incluidas todas as acciéns desenvolvidas dende o 1 de xaneiro de 2024, sempre que se
correspondan co obxecto deste convenio.

Consideraranse actuacions subvencionables os investimentos e gastos necesarios para a
realizacion das actuacions de fomento do comercio retallista que se especifican neste convenio,
sempre que se realicen no periodo comprendido entre o 1 de xaneiro de 2024 e a data limite de
xustificacion establecida, que é o 2 de decembro de 2024. Todos os investimentos deberan estar
plenamente realizados, operativos e verificables na data limite de xustificacion.

Santiago de Compostela, na data da sinatura dixital
O director xeral de Comercio e Consumo
Gabriel Alén Castro

Asinado por: GABRIEL ALEN CASTRO

Cargo: Director Xeral
Data e hora: 06/11/2024 14:38:27

